ԱՄՓՈՓԱԹԵՐԹ
«Վերակազմակերպված և գործունեությունը դադարեցված
թանգարանների թանգարանային առարկաների հետագա տնօրինման և պահպանության կարգը
 հաստատելու մասին»  Հայաստանի Հանրապետության կառավարության որոշման նախագծի վերաբերյալ կարծիքների


	1. Հայաստանի Հանրապետության տարածքային կառավարման և ենթակառուցվածքների նախարարություն
	02.12.2024

	
	   № ԴԽ/15.2/39076-2024  

	Հայտնում ենք, որ «Վերակազմակերպված և գործունեությունը դադարեցված թանգարանների թանգարանային առարկաների հետագա տնօրինման և պահպանության կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է:

	2. Հայաստանի Հանրապետության քաղաքաշինության կոմիտե
	 02.12.2024

	
	№ 01/18/19076-2024

	Քաղաքաշինության կոմիտեն «Վերակազմակերպված և գործունեությունը դադարեցված թանգարանների թանգարանային առարկաների հետագա տնօրինման և պահպանության կարգը հաստատելու մասին» Կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է:

	3. Հայաստանի Հանրապետության ֆինանսաների նախարարություն
	10.12.2024

	
	№ 01/34-3/25771-2024


	Ուսումնասիրելով Ձեր 2024 թվականի նոյեմբերի 21-ի N 01/12-1/35303-2024 գրությամբ ներկայացված «Վերակազմակերպված և գործունեությունը դադարեցված թանգարանների թանգարանային առարկաների հետագա տնօրինման և պահպանության կարգը հաստատելու մասին» ՀՀ կառավարության որոշման նախագիծը` հայտնում ենք, որ վերջինիս վերաբերյալ առարկություններ չունենք:

	Ընդունվել է:

	4. Հայաստանի Հանրապետության արդարադատության նախարարություն
	03.01.2025

	
	№01/27.1/53058-2024

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Վերակազմակերպված և գործունեությունը դադարեցված թանգարանների թանգարանային առարկաների հետագա տնօրինման և պահպանության կարգը հաստատելու մասին» ՀՀ կառավարության որոշման նախագծի վերաբերյալ
1.«Վերակազմակերպված և գործունեությունը դադարեցված թանգարանների թանգարանային առարկաների հետագա տնօրինման և պահպանության կարգը հաստատելու մասին» ՀՀ կառավարության որոշման նախագծի (այսուհետ՝ նախագիծ) նախաբանում «կետին» բառն անհրաժեշտ է փոխարինել «մասին» բառով և հանել «և Հայաստանի Հանրապետության վարչապետի 2024 թվականի մայիսի 21-ի N 467-Ա որոշման հավելվածի 3-րդ կետին» բառերը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները:
2.Նախագծի 1-ին կետում «Հաստատել» բառն անհրաժեշտ է փոխարինել «Սահմանել» բառով՝ նկատի ունենալով «Թանգարանների մասին» օրենքի 14-րդ հոդվածի 5-րդ մասի պահանջները:
3.Նախագծի հավելվածի անվանման մեջ «վարչապետի» բառն անհրաժեշտ է փոխարինել «կառավարության» բառով՝ նկատի ունենալով, որ նշված կարգը սահմանվում է ՀՀ կառավարության որոշմամբ:
4.Նախագծի հավելվածի 3-րդ կետի համաձայն՝ թանգարանը կարող է վերակազմակերպվել հարյուր տոկոս պետական մասնակցությամբ ընկերության կամ հիմնադրամի կամ պետական ոչ առևտրային կազմակերպության կամ համայնքային ոչ առևտրային կազմակերպության: 
Այդ առումով հարկ է նշել, որ «Թանգարանների մասին» օրենքի 2-րդ հոդվածի 1-ին մասի 1-ին կետի համաձայն՝ թանգարանը ոչ առևտրային կազմակերպություն կամ դրա ստորաբաժանում է: Ստացվում է, որ թանգարանները վերակազմակերպման դեպքում կարող են լինել միայն ոչ առևտրային կազմակերպություն: Վերոգրյալի համատեքստում հավելվածի 3-րդ կետի դրույթն անհրաժեշտ է վերանայել:
5.Նախագծի հավելվածի 4-րդ և 5-րդ կետերում խոսքը գնում է պետական կամ համայնքային թանգարանը մեկ այլ թանգարանին միացման ձևով վերակազմակերպման մասին: Վերակազմակերպման մյուս ձևերի մասին հավելվածում չի նշվում:
     Այնինչ, ՀՀ քաղաքացիական օրենսգրքի 63-րդ հոդվածի 1-ին մասի համաձայն՝  իրավաբանական անձի վերակազմակերպումն իրականացվում է միաձուլման, միացման, բաժանման, առանձնացման, վերակազմավորման ձևերով: Հետևապես, հավելվածում անհրաժեշտ է սահմանել նաև իրավաբանական անձի միաձուլման, բաժանման, առանձնացման, վերակազմավորման դեպքում վերակազմակերպված թանգարանների թանգարանային առարկաների հետագա տնօրինման և պահպանության կարգը: 
Այդ առումով հարկ է նկատի ունենալ ՀՀ քաղաքացիական օրենսգրքի 64-րդ հոդվածի պահանջները, որոնց համաձայն՝ իրավաբանական անձանց միաձուլման դեպքում նրանցից յուրաքանչյուրի իրավունքները և պարտականություններն անցնում են նոր առաջացած իրավաբանական անձին` փոխանցման ակտին համապատասխան,  բաժանման դեպքում նրա իրավունքները և պարտականություններն անցնում են նոր առաջացած իրավաբանական անձանց` բաժանիչ հաշվեկշռին համապատասխան: Իրավաբանական անձի կազմից մեկ կամ մի քանի իրավաբանական անձանց առանձնանալու դեպքում վերակազմակերպված իրավաբանական անձի իրավունքները և պարտականությունները նրանցից յուրաքանչյուրին են անցնում` բաժանիչ հաշվեկշռին համապատասխան:
6. Նախագծի հավելվածի 6-րդ կետի 1-ին ենթակետում անհրաժեշտ է հստակեցնել «տեղական կառավարում» հասկացությունը:
Վերոգրյալի համատեքստում նախագիծն անհրաժեշտ է լրամշակել:

	




Ընդունվել է:









Ընդունվել է:


Ընդունվել է:



Ընդունվել է:











Ընդունվել է:

























Ընդունվել է:




	Հայաստանի Հանրապետության վարչապետի աշխատակազմ
	21.01.2025

	
	№ 02/11.3/1729-2025

	Վարչապետի աշխատակազմի սոցիալական հարցերի վարչություն
1. Նախագծի 1-ին կետի համաձայն՝ նախագծով նախատեսվում է սահմանել վերակազմակերպված և գործունեությունը դադարեցված թանգարանների թանգարանային առարկաների հետագա պահպանության կարգը, մինչդեռ նախագծի հավելվածի 19-րդ կետով նախատեսվում է միայն, որ լիազոր մարմինը գործունեությունը դադարեցված պետական կամ համայնքային թանգարանի թանգարանային առարկաները ժամանակավոր պահպանության է հանձնում իր համակարգում գործող որևէ թանգարանի՝ կնքելով թանգարանային առարկաների  հանձնման մասին պայմանագիր և ձևակերպելով ընդունման-հանձնման ակտ:  
2. Նախագծի հավելվածի 6-րդ կետի 1-ին ենթակետով նախատեսվում է, որ միացման կամ միաձուլման ձևով վերակազմակերպված պետական կամ համայնքային թանգարանի թանգարանային առարկաների փոխանցումն իրավահաջորդ կազմակերպությանը կազմակերպում է լիազոր մարմինը և  փոխանցումը կազմակերպելու նպատակով ստեղծում է թանգարանային առարկաների ընդունման-հանձնման հանձնաժողով, որի կազմում ընդգրկվում են՝
ա. պետական թանգարանի դեպքում՝ լիազոր մարմնի ներկայացուցիչները, տարածքային կառավարման մարմնի ներկայացուցիչները, իրավահաջորդ կազմակերպության և վերակազմակերպված թանգարանի գլխավոր ավանդապահները (ֆոնդապահները), հավաքածուների ավանդապահները (ֆոնդապահները)՝ ըստ բաժինների և մշակութային արժեքների փորձագետներ,
բ. համայնքային թանգարանի դեպքում՝ լիազոր մարմնի ներկայացուցիչները, տեղական ինքնակառավարման մարմնի ներկայացուցիչը, իրավահաջորդ կազմակերպության և վերակազմակերպված թանգարանի գլխավոր ավանդապահները (ֆոնդապահները), հավաքածուների ավանդապահները (ֆոնդապահները)՝ ըստ բաժինների և մշակութային արժեքների փորձագետներ: Մինչդեռ նախագծով կարգավորված չէ, թե ընդհանուր առմամբ թվով քանի անդամից է բաղկացած լինելու հանձնաժողովը և յուրաքանչյուր մարմնից  և կազմակերպությունից թվով քանի ներկայացուցիչ է ընդգրկվելու հանձնաժողովի կազմում։
Դիտարկումը վերաբերում է նաև նախագծի հավելվածի 10-րդ կետի 1-ին ենթակետով ստեղծվող հանձնաժողովի հետ կապված կարգավորմանը։
3. Նախագծի հավելվածի 7-րդ կետի համաձայն թանգարանային առարկաների ընդունման-հանձնման հանձնաժողովը մինչև տասը հազար միավորից բաղկացած թանգարանային հավաքածուի դեպքում վեցամսյա ժամկետում, իսկ տասը հազարից ավել միավորից բաղկացած թանգարանային հավաքածուի դեպքում առավելագույնը երկու տարվա ընթացքում իրականցնում է վերակազմակերպված թանգարանի թանգարանային առարկաների առկայության ստուգում՝ ըստ հաշվառման փաստաթղթերի: Այդ կապակցությամբ անհրաժեշտ է հստակեցնել, թե ինչ հիմքով կամ սկզբունքով են նախատեսված վերը նշված ժամկետները և ինչ հետևանքներ կարող են առաջանալ կամ կառաջանան վերը նշված ստուգումը չիրականացնելու կամ սահմանված ժամկետից ուշացումով իրականացնելու դեպքերում։ 
Դիտարկումը վերաբերում է նաև նախագծի հավելվածի 8-րդ կետով նախատեսված նմանօրինակ կարգավորմանը։ 

Վարչապետի աշխատակազմի իրավաբանական վարչություն
1. Ներկայացված նախագծի 10-րդ կետի համաձայն՝ բաժանման ձևով վերակազմակերպված պետական կամ համայնքային թանգարանի թանգարանային առարկաների և թանգարանային հավաքածուների բաժանումն իրավահաջորդ կազմակերպությունների միջև կազմակերպում է լիազոր մարմինը: Սակայն սույն կարգավորումը խնդրահարույց է «Թանգարանների մասին» ՀՀ օրենքի 7-րդ հոդվածի 4-րդ մասի կարգավորման տեսանկյունից, համաձայն որի՝ պետական թանգարանի հաշվառած թանգարանային հավաքածուները բաժանման (մասնատման) ենթակա չեն: Ուստի առաջարկվող կարգավորումը վերանայման անհրաժեշտություն ունի:
2. Նախագծի 3-րդ կետի 1-ին, 13-րդ, 16-րդ կետերի համաձայն՝ հիմնադրի որոշմամբ վերակազմավորվող թանգարանի թանգարանային առարկաները և թանգարանային հավաքածուներն անորոշ ժամկետով անհատույց օգտագործման իրավունքով ամրացվում են վերակազմավորված կազմակերպությանը: Նշված դրույթը իմպերատիվ բնույթի է, ուստի առկա է ծանրակշիռ հիմնավորման անհրաժեշտություն:

















3. Ներկայացված նախագծի որոշ կարգավորումներ դուրս են սույն կարգի կարգավորման առարկայի շրջանակներից (оրինակ՝ կարգի 3-րդ կետի 2-րդ ենթակետը և 17-րդ կետը):
	
1. Ընդունվել է: 20-րդ կետը վերաշարադրվել է՝ ներառելով նաև պահպանության կարգավորումը:








2. Ընդունվել է: 



























3. Ընդունվել է: Նախագծի 7-րդ կետը վերաշարադրվել է:










Ընդունվել է:



1. Ընդունվել է: Կետը վերաշարադրվել է:









[bookmark: _GoBack]2. Ընդունվել է մասնակի: Կետերը վերաշարադրվել են: Ելնելով այն հանգամանքից, որ Հայաստանի Հանրապետության պետական և համայնքային թանգարանների հավաքածուները հիմնադրի որոշմամբ թանգարաններին ամրացված են անորոշ ժամկետով անհատույց օգտագործման իրավունքով, ուստի թանգարանների վերակազմակերպման դեպքում՝ թանգարանային առարկաների հետագա տնօրինումը նույն պայմաններով պետք է փոխանցվի իրավահաջորդ կազմակերպություններին: Ժամանակավոր պահպանության հանձնման դրույթը ամրագրված է սույն նախագծի հավելվածի 18-րդ կետում և վերաբերում է բացառապես գործունեությունը դադարեցված պետական և համայնքային թանգարանների թանգարանային առարականերին և հավաքածուներին: Ժամանակավոր պահպանության հանձնված թանգարանային առարկաների և թանգարանային հավաքածուների հետագա տնօրինման և պահպանության հարցը կարգավորվում է սույն նախագծի 19-րդ կետով: 
3. Ընդունվել է:



